
Анатацыя. Вызначаюцца асноўныя метады збірання і апрацоўкі сабраных 

матэрыялаў каляднай абраднасці беларусаў. Разгледжаны такі метад збіральніц-
кай працы, як метад непасрэднага назірання, які выкарыстоўваецца ва ўсіх ан-

У артыкуле зроблена спроба вызначэння асноўных метадаў збіран-

ня і апрацоўкі сабраных матэрыялаў каляднай абраднасці беларусаў. 
Неад’емнай задачай навукі аб народах з’яўляецца пастаяннае 

папаўненне фактаграфічных даных і глыбіня тэарэтычнага асэнсаван-
ня і абагульнення, якая несумненна залежыць ад дакладнасці і дэта-
лёвасці фактаграфічнага матэрыялу. Р. М. Кавалёва ў дачыненні да 
носьбітаў традыцыі адзначае, што нашы папярэднікі былі адукаваны-
мі людзьмі, шчыра захопленымі прыгажосцю традыцыйнай духоўнай 
культуры беларусаў, таленавітымі «метадыстамі-выкладчыкамі» [1, 
с. 5], якія заклалі падмурак для тэарэтычных і практычных пошукаў, 
акрэслілі шляхі і вектары навуковых даследаванняў. 

Асаблівасцю антрапалагічных навук, у тым ліку і культурнай антра-
палогіі, з’яўляецца метад непасрэднага назірання, які выкарыстоў-
ваецца для збору матэрыялаў. Ён патрабуе, каб даследчык жыў сярод 
людзей, якіх вывучае [2, с. 25]. Асноўная мэта палявой працы, па мер-
каванні Б. Маліноўскага, «улавіць пункт гледжання мясцовага жыха-
ра, усвядоміць яго бачанне свету» [7]. Гэтыя словы да нашага часу 
застаюцца грунтоўнымі для культурнай антрапалогіі. 

З цягам гадоў дадзены метад не губляе актуальнасці і выкарыстоў-
ваецца даследчыкамі традыцыйных абрадаў. 

Пры падрыхтоўцы апытальніка для правядзення інтэрв’юіравання 
носьбітаў традыцыі і ўдзельнікаў калядавання выкарыстоўваюцца 
прынцыпы, прадстаўленыя С. Квале ў грунтоўнай працы «Исследо-
вательское интервью» [4]. Так, важна, што аўтар лічыць любога чала-
века носьбітам цэлага сусвету, мікракосма. Гэта дае нам магчымасць 
праз размову з адзінкавымі ўдзельнікамі абрадаў і раскрыццё іх мікра-
косма скласці агульнае ўяўленне аб лакальным мясцовым светаўспры-
манні рэчаіснасці падчас правядзення каляднага абраду. Таксама ме-
тадалагічныя рэкамендацыі да апытальнікаў па каляднай абраднасці 

прадстаўлены В. І. Басько, Т. І. Кухаронак [3, с. 27–31] і І. В. Мазюк 
[Там жа, с. 221–223]. 

Асобна трэба вылучыць сучасны метад даследавання – аўдыявізу-
альны, пры дапамозе якога могуць быць выкарыстаны ранейшыя 
матэрыялы па візуальнай антрапалогіі. Звяртаючыся да папярэднікаў, 
узгадаем этнаграфічны фільм «Палескія калядкі» («Беларусьфільм», 
творчае аб’яднанне «Летапіс», 1972 г.), над якім працавала З. Я. Ма-
жэйка. У фільме адлюстраваны як заходнепалескія калядныя абрады, 
так і ўсходнепалескія. Разглядаючы менавіта калядныя абрады Брэсц-
кай вобласці, трэба адзначаць, што ў этнаграфічным фільме зафіксава-
ны калядкі Пінскага раёна – в. Клятная, Іванаўскага раёна – в. Моталь 
і аг. Тышкавічы. Дадзены фільм каштоўны тым, што праз яго фалькла-
рысты, этнографы, культуролагі, этнамузыколагі маюць магчымасць 
пачуць аўтэнтычныя спевы з захаваннем мясцовых асаблівасцей выка-
нання, дыялектныя асаблівасці і пабачыць уласцівыя адметнасці ка-
ляднай абраднасці, якая захавалася ў ХХ ст. у бытаванні. 

Каляндарна-абрадавы фальклор найбольш устойлівы і нязменны, 
але з цягам часу, тым не менш, перажывае трансфармацыю. У сувязі 
з гэтым, узрастае актуальнасць выкарыстання аўдыявізуальнай фальк-
ларыстыкі. 

Сучасны стан каляднай абраднасці Заходняга Палесся прадстаўле-
ны ў матэрыялах Белтэлерадыёкампаніі з серыі «Жывая спадчына», 
дзе зафіксаваны сучасны стан і гісторыя абраду шчадравання вёсак 
Рог і Восава Салігорскага раёна і г. Давыд-Гарадок Столінскага 
раёна. 

Для апрацоўкі эмпірычных даных у культурнай антрапалогіі выка-
рыстоўваецца індуктыўны метад. У артыкуле паняцце індукцыі будзе 
вызначацца па С. А. Лебедзеву, як «абагульненні на аснове досведу» 
[5, с. 6]. 

Яшчэ адным з метадаў візуальнай антрапалогіі з’яўляецца фотаэлі-
кацыя [6]. Дадзены метад дазваляе пры дапамозе ілюстрацыйных 
матэрыялаў, а менавіта фотаздымкаў, рэканструяваць вонкавы выгляд 
калядоўшчыкаў і ў прыватнасці калядных атрыбутаў. 

Напрыканцы трэба адзначыць, што даследаванні традыцыйнага аб-
раду калядавання пабудаваны на грунтоўным метадалагічным пад-
мурку збіральніцкай працы культурнага антраполага пры дапамозе 
метаду непасрэднага назірання і індуктыўнага метаду апрацоўкі эмпі-
рычных даных і стварэння фальклорных адзінак, а таксама даследа-
ванняў сабраных раней матэрыялаў пры дапамозе аўдыявізуальнага 
метаду і фотаэлікацыі. 

